
Rezumo

Ca skriburo probas explikar quale la bankala relati duriva influas la konkurenco in-
ter la banki. Ni vidos ke ca klientala relati provokas des-simetreso informala, qua povos
konstitucar barili informal ed impedar konkurencanti potencial enirar la merkato. Pluse ni
studios l’impliki por l’aceso a kredito.

N.B. Ca verko esas tradukuro di mea diserturo (Walesch, 2005) aden l’internaciona
linguo Ido. Por plusa informi pri Ido videz : http ://io.wikipedia.org/wiki/Ido

Résumé

Le présent travail essaie d’expliquer comment les relations bancaires de long terme
influencent la concurrence dans le secteur bancaire. Nous allons voir que ces relations
provoquent des asymétries informationnelles susceptibles de constituer une barrière à
l’entrée et que par conséquent, des concurrents potentiels peuvent être empêchés d’en-
trer sur le marché. De plus nous analyserons les implications pour l’accès au crédit.

N.B. Le présent texte est une traduction de mon mémoire de maîtrise (Walesch, 2005)
dans la langue internationale Ido. Pour plus d’informations sur l’Ido : http ://fr.wikipedia.org/wiki/Ido

Abstract

The present paper tries to explain the influence of relationship banking on competition
in the banking sector. We will see that these relationships will cause asymmetries of in-
formation susceptible to constitute a barrier to entry and that this can discourage potential
competitors from entering. In addition we will analyze the implications for the access to
credit.

N.B. This text is a translation of my thesis (Walesch, 2005) into the international
language Ido. For more information about Ido : http ://en.wikipedia.org/wiki/Ido





Introdukto

La financizo di entraprezi esas konsiderata de longa tempo quale un ek la precipua
elementi explikanta l’ekonomiala kresko. L’aceso a kredito esas tre grava ed on devas
absolute analizar la faktori qui determinas ol. Evidente on devas limitizar la problemi di
porcionizo di kredito ed atencar ke la kusto di kredito ne esez tro alta.

La strukturo dil bankala sektoro meritas do esar analizata, nam ol esas ne nur grava
por la personi dil bankala sektoro, ma anke por omni qui financizesas per bankala kredito.
Ca diserturo interesas su por l’impliki dil bankala relati duriva por l’aceso a kredito.

Kande banko engajas su en duriva relato kun entraprezo, ol povas ganar avantajo in-
formala, qua povas esar uzata kom armo strategiala. La precipua questiono do es, se la
banko lore praktikos tarifi tro alta (o ne-konkurencala). Se eventas tale, esas posibla ke la
financizo divenas plu chera e l’aceso a kredito reduktesas.

Kelka lektanti forsan astonesos pri l’importo atribuata al unesma chapitro qua definas
la koncepti fundamentala. Ca selekto esas la rezulto di du konsideri. Unesme la bankala
relati duriva semblas esar tre poke konocata, mem inter ekonomikisti, ed esas do utila pri-
zentar kelka koncepti. Duesme ca diserturo volas faciligar l’aceso al literaturo ciencala,
qua supozas ke la lektanto disponas ca necesa pre-savi.

L’unesma chapitro esas inicio al temo. L’unesma seciono traktas la bankala relati du-
riva e la duesma la « konkurenco bankala ». Mem se ca diserturo precipue traktas l’influo
dil informala barili por la konkurenco, me judikis importanta donar al lektero supervido

dil precipua elementi influanta la konkurenco en la bankala sektoro e prizentar koncize la
fundamentala modeli.

La duesma chapitro analizas quale l’informala barili (qui venas de relato klientala)
influas la konkurenco. La tri secioni analizas la problemo teoriale, formale ed empirikale.

La triesma (e lasta) chapitro traktas la konsequi por l’aceso a kredito e dil merkati fi-
nancala kom alternativo al kredito bankal e traktas la dezirindeso dil regulizo dil bankala
sektoro.

La diserturo1 finas per konkluzo e bibliografio.

1Pekuniala sumi en ca diserturo sempre esas en EUR, mem se to ne explicite mencionesas.



CHAPITRO 1

Terminologio e koncepti fundamentala

Ca chapitro inicias la lektero al temo, explikante la terminologio e la fundamentala
koncepti. L’unesma seciono traktas la bankala relati duriva e la duesma la konkurenco.

1.1 La bankala relati duriva

Ca seciono definas la koncepto di « bankala relati duriva (o long-tempala) », revuas
olua avantaji e kusti, e propozas ye la fino mikra rekapitulajo.

1.1.1 Defino

Segun unesma defino « duriva relato di kredito inter banko e firmo » esas « repeto en
la tempo di ofri e demandi di kredito emanante rispektive de banko e de firmo por la finan-
cizo di projeti investala sucedanta di ca firmo » (Eber, 2001, p. 199). Segun duesma defino
– da Arnoud Boot (1999, p. 10) – bankala relato esas la prestaciono di servi financala per
financala mediacanto qua :

1. investas por aquirar informi – freque privata – specifika al klienti

2. evaluas la profitozeso di ca investi tra multa interagi kun la sama kliento tra la tempo
e/o tra diferanta produkti.

Arnoud Boot afirmas do ke existas du dimensioni grava : l’informo devas esar proprie-
tal e devas existar multa interagi. Nicolas Eber parolas ne-distingante pri « duriva relati
banko-entraprezo », pri « duriva relati di kredito », o pri « relati di klientaro » ed Arnoud

Boot uzas la termino « relati bankala » (relationship banking) ed afirmas ke ca relati esas
plu ampla kam nura relati di kredito.

Mem se normale on limitizas su al aktivesi di kredito, on devas ne obliviar ke altra
servi (exemple : letri di kredito, depozi, edc.) anke povas donar plusa informi al banko.
Pluse existas financala mediacanti ne-bankala qui ofras servi simila. Pro to esus plu exakta
parolar di relati mediacala (relationship intermediation)(Boot, 1999, p. 11). Pos avertir la
lektero pri ca multa termini por fenomeni tre simila, ca diserturo precipue uzos la termino
« bankala relati duriva ».

Ni rivenez al informi, quin la mediacanti financala povas ganar. Ta informi relatas
pruntanti specifika. Pluse l’informi esas privata, ed esas do konocata nur dal pruntanto
ipsa e dal mediacanto financala. La mediacanto povas do aquirar informi ne-publika. Pro
ke lu volas gardar sua komparanta avantajo financala relate sua konkurencanti, l’informi
restas do privata. Lu havos ca-maniere avantajo relate konkurencanti qui ne investis en la
proprigo di ca informi.

L’altra dimensiono grava, mencionita en la du defini, esas ke existas plura interagi. La
repeto dil relato di kredito esas do esencala, nam la banko povas aquirar plusa informi ye
singla etapo.

Bankala relati duriva ofte esas ligata a parto-preni di banko en la kapitalo di entra-
prezi. To signifikas ke banko kompras acioni di entraprezi. Tala parto-preni povas efekti-
gar konflikti di intereso. Unlatere la banko havas intereso ke l’entraprezo realigez projeti
kun febla risko, por ke la debi povez esar ri-pagita, ma altralatere – kom acionisto – lu ha-
vas intereso ke l’entraprezo realigez projeti plu riskoza (kun alta rendimento expektata).
Ni notez tamen ke bankala relati duriva povas existar mem sen parto-preni bankala.

1.1.2 Avantaji dil bankala relati duriva

Hike ni traktas la precipua avantaji ed aparte ti qui esos utila plu tarde. L’interesata
lektero trovos plu exhaustiva selekto en altra artikli, exemple en ta da Nicolas Eber (2001).

Redukto dil porcionizo di kredito

Ca argumento esas la maxim anciena por la relati duriva. Segun ca argumento, pe-
kuniala politiko restriktiva povas plufortigar la problemo di porcionizo di kredito. Plura
modeli montris ke precipue la nova klienti esas koncernata, dum ke la klienti kun bankala
relati duriva esas min sentiva a ta problemo.

Des-simetresi informala

Segun Arnoud Boot la relati bankala helpas solvar problemi di des-simetreso infor-
mala. La firmi disponigos informi a banki, quin li nultempe disponigus a merkati finan-
cala. To eventas tale, nam ta informi povus havar granda utileso por la konkurencanti dil
firmi. Dum relato bankala la banki aquiras informi, e tale la des-simetreso informala re-
duktesas inter la banko e la firmo. Altralatere existos lore des-simetreso inter ca banko ed
altra banki, qui ne disponas la sama informi.

La banki esas incitata investar en la produkto di informi, nam li povas riuzar ca informi
intertempale (Boot, 1999, p. 13). To venas del fakto ke existas plura interagi koncernante
la bankala relati duriva.

Regulo kontre diskreteso

Ca aspekto, qua esas temo di polemiko koncernante la pekuniala politiko, anke inter-
esas ni hike. Se on pledas por financizo per bankala kredito, on havas plu granda flexebleso
relate la financizo per merkati financala. Ca distingo povas havar valoro ne neglijebla, nam
on povas plu facile ri-negociar la kontrato.

Ca avantajo esas ligita ad altra, nome ke l’entraprezi havos plu bona susteno se li ha-
vos problemi. Arthur Okun dicas ke « la relato duriva aparas kom moyeno amortisar shoki
ciklala » e konstitucas « para-pluvo kontre la mala vetero » (Eber, 2001, p. 215).

Ca susteno povas do esar konsiderata kom la frukto dil diskreteso. Samamaniere on
povas mencionar la salvo di firmi da banki, qui adportas liquideso e lua kompetenteso. Ca
fenomeno esas plu frequa en Japonia ed en Germania kam exemple en Usa.

Glatigo intertempala (Intertemporal smoothing)

La bankala relati duriva pleas grava rolo, nam nova entraprezi ofte havas problemi di
aceso a kredito, e multa agenti ne esus pronta donar li presto. Ye la komenco di ca relati,
la banko ofras kredito subvencionita ad entraprezo. To signifikas ke la pruntanto pagas
interesto sub l’interesto konkurencala. L’anticipi di renti futura, quin la banko expektas
aquirar esas la kauzo di ca kredito subvencionita. La decido esas do intertempala. La
prefero por la prezento do ne devas esar tro alta, altre ca profiti anticipita ne havas valoro
sat alta por ke la banko engajez su en tala kontrato.

L’efekti di reputeso

Entraprezo ofte havas intereso prokurar su bona reputeso per bankala relato, por pose
povar signalar al merkati di kredito, ke lua qualeso esas alta. La yuna entraprezi freque
havas desfacilaji pruntar che la merkati financala, nam li esas konsiderata prizentar alta
risko e ne multa informi esas disponebla pri ca entraprezi. Per la relati bankala, li havas do
l’avantajo, ke li havos chipa kredito e pose li profitos plu bona reputeso e povos pruntar
che la merkati financala.

La merkati financala konsideras la bankala relati duriva kom signali favoroza. La bona
reputeso permisas al firmo financizesar da la merkati financala.

La bankala relati duriva esas precipue interesiva por entraprezi sentiva ad informi, qui
esas ordinare firmi sat mikra. La granda entraprezi povas plu facile financizesar da merkati
financala.

1.1.3 Kusti dil bankala relati duriva

On devas konsiderar ke la bankala relati duriva anke havas kusti. Hike ni traktas pre-
cipue la susteno ecesiva (qua venas de kontrolo tro laxa) e la problemo dil haltigo (qua
genitas renti informala por la banki qui « kaptis » klienti).

La susteno ecesiva

L’unesma kusto qua interesas ni esas la susteno ecesiva (soutien abusif ), foye anke
nomita budjetala koakto moligita (soft-budget constraint). Se dum relato duriva la banko
havas intereso esar tro indulgema, existas susteno ecesiva. Se l’entraprezo preske falias ol

bezonas plusa kredito. La risko di ne-rimborsado esas do tre alta. Kande la banko decidas
ne plus akordar nova kredito, la firmo efektive falias, e la banko definitive perdas, nam
la firmo ne povas rimborsar. Altralatere existus ankore mikra chanco ke la firmo povus
ripagar sua debi, se la banko rifinancizus la firmo.

Dum relati duriva la firmo probable ja kontraktis plura krediti. La tota sumo korelatas
do pozitive kun la duro dil relato duriva. La problemo dil susteno ecesiva esas do ne-
neglijebla e divenas sempre plu importanta kun la sumo dil krediti. La banko do ne esos
sat severa aplikante la kontrato, nam ol certe havas intereso ke la firmo trans-vivez por
ripagar la debi. La banko do donos plusa kredito a ca entraprezo riskoza, dum ke nova
pruntanto ne facus lo.

Fakte on povas questionar su ka la banko refuzos la nova prunto o ne. Se la minaco
dil banko refuzar la kredito esas kredebla, la firmo savas lo del komenco e co afektas lua
agi. La kredebleso dil minaco dependas del importo relativa di ca kliento por la banko.

La laxa konduto dil banko anke povas venar de efekti di reputeso. La banko ne volas
ke firmo quan ol kontrolas faliez. Ca falio o rupto dil relato duriva negative afektas la
reputeso. La banko do duras financizar l’entraprezo.

Pro la susteno ecesiva on povas dicar generale ke banki ofte financizas firmi o projeti
kun basa produktiveso. Lore l’entraprezi tendencos kondutar plu riskoze, nam li savas ke
la banko helpos li dum trubli potenciala.

La problemo dil haltigo

Ca problemo multe interesos ni pose, nam ol esas al origino di barili informala. Exis-
tas des-simetreso informal inter la banki konkurencanta, nam un banko aquiras informi
pri l’entraprezo dum relato duriva. To donas ad ol kelka povo di monopolo, e konseque
la banko povos tarifizar ne-konkurencale. Ca povo pleas por l’ancienca klienti (ja kaptita
informale). La banko informata profitas do sua avantajo informal e tale eventas haltigo
(hold-up).

L’anciena klienti ja kaptita permisas do al banki recevar rento. To incitas la banki
kaptar plusa klienti. Li ofros do interesti atraktiva al nova klienti. La perdaji facita per la
krediti subvencionita devas do esar plu kam kompensata per renti futura. Co esas justifiko

dil glatigo intertempala mencionita kom avantajo dil relati duriva. La problemi dil haltigo
aparigas do grava tordesi dil konkurenco.

Ta tordesi di konkurenco aparas, nam banko favoras nova klienti. Eventas tale, malgre
la fakto ke la banko havas plu multa informi pri sua anciena klienti. Probable l’atribuajo
di kredito esos ne-efikanta.

1.1.4 Rekapitulajo

En ca sub-seciono ni vidis ke bankala relato duriva esas prestaciono di servi financala
kun repeto di interagi. Ca relati provokas kelka avantaji, ma anke kelka kusti. L’avantaji
analizita devus faciligar l’aceso a kredito e helpar l’entraprezo en situesi desfacila. Pluse
l’entraprezo devus havar plu granda facileso future financizesar da la merkati financala.

Altralatere existas des-avantaji qui manifestas su per la pago di rento informala per
entraprezo a banko e per tordesi di konkurenco (problemo dil haltigo). Ultre banko po-
vas esar tro laxa a sua klienti e rifinancizar firmi qui destruktas valoro (budjetala koakto

moligita).

1.2 Koncentro, konkurenco e barili

Mem se ca diserturo interesas su precipue por la barili informala, esas tamen utila ex-
plikar qua faktori povas determinar la konkurenco en la bankala sektoro. Pro to ni revuas
du teorii dil ekonomiko industriala. Nome la modelo SKP (strukturo – konduto – prodajo)
segun qua existas o konkurenco destruktiva o tarifizo ne-konkurencala, se la strukturo dil
merkato ne esas konkurencala. Altralatere la teorio dil merkati kontestebla dicas ke la
rezulti povas esar proxima a ta dil konkurenco perfekta, mem en l’absenteso di multa
ofranti.

1.2.1 La modelo SKP

Ca modelo developita da Edward S. Mason e formalizita da Joe Bain explikas ke la
prodajo di merkato dependas del konduto dil produktanti e konsumanti, qui dependas del
strukturo dil merkato. Ol esas refero en l’ekonomiko industrial ed ol esas ankore ofte
uzata por prokurar su super-vido dil merkato analizenda.



1.2 Koncentro, konkurenco e barili 13

On devas analizar la strukturo e la prodajo por vidar se la konkurenco esas ecesiva
o se la konduto esas ne-konkurencala. Empirikale on remarkas ke la profiti esas pozitive
korelatata kun la koncentro.

1.2.2 La teorio dil merkati kontestebla

La teorio dil merkati kontestebla esis prizentita da William Baumol, John Panzar e Ro-
bert Willig en 1982 (Contestable Markets and the Theory of Industrial Structure). L’ideo
precipua di ta teorio esas ke mem en merkato ube ne existas multa ofranti, on povas tro-
var rezulti proxima al konkurenco perfekta, kondicione ke la merkato esas kontestebla.
Merkato kontestebla esas merkato ube l’eniranti potenciala1 exercas granda efekto sur
l’okupanti dil merkato (t.e. l’ofranti ja instalata sur la merkato).

La hipotezi dil modelo esas la sequanti :

– L’eniranti potenciala havas nula desavantajo relate l’okupanti ; li havas do aceso
al sama teknologio, sama faktori di produkto ed al sama kondicioni di preco kam
l’okupanti.

– L’eniranto pagas nula kusti specifika o ne-rekuperebla ; to signifikas ke ne existas
barili al eniro od ekiro dil merkato.

– La demanderi ne havas prefero relate l’ofranti, ma nur relate preco e/o qualeso.

1.2.3 La kusti ne-rekuperebla

Lo maxim importanta esas la barili qui povas venar de alta kusti ne-rekuperebla (sunk

costs). Se ca kusti esas ne neglijebla, la teorio dil merkati kontestebla ne povas esar sa-
tisfacanta. La kusti ne-rekuperebla povas do konstitucar barilo strategiala. Dietsch (1992,
p. 230) remarkas ke l’agi di mediaco klasikal esas normale karakterizata da alta kusti ne-
rekuperebla, ma l’agi di merkato esas karakterizata dal absenteso o la febleso di tala kusti.

Kusti ne-rekuperebla esas fixa kusti, qui ne povas esar rekuperata lor l’ekiro dil mer-
kato. On povas exemple konsiderar produktivaji desfacile vendebla sur merkato. Dietsch
(1992, p. 242) donas defino plu exakta : « kusto ne-rekuperebla determinesas per l’es-
karto inter kusto di oportuneso ex-ante di projeto investal e la valoro qua povas esar rea-

1Eniranto potencial esas agento ekonomiala qua decidas enirar efektive la merkato, se lu anticipas rea-
ligar profito se lu vendas a preco poke plu basa kam ta dil okupanti.

ligata o rekuperata ex-post pos la fino dil projeto ». Pluse il facas sub-divido en kusti
ne-rekuperebla teknologiala (exemple programi por la traktado di informi), institucala
(exemple pro regulizo qua limitizas l’eniro en la profesiono bankala) o strategiala (exemple
sur-investo en gicheti bankala).

Por la banki la kusti ne-rekuperebla esas forte ligita al aktivi financala. Se li esas tre
liquida, on povas imaginar ke li esas rekuperebla. Inverse por aktivi feble negociata o mem
ne kotizata. Maxim importanta esas la krediti bankala, nam hike existas des-simetreso
informala. Pro co la krediti bankal ordinare ne esas negociebla sur la merkati financala
[se on neglijas la kazi di « aktivizado » (securitization)]. L’engajo dil banko esas duriva e
la kusti ne-rekuperebla esas alta, pro ke la krediti esas ofte duriva.

1.2.4 La barili informala

Banko havas avantajo informala relate sua konkurencanti, nam ol plu bone konocas
sua klienti. Ol povas do sucesar kaptar informale klienti. Konseque kreesos barili al eniro
dil bankala merkato. Ca avantajo informala venas evidente del relati duriva. La banko
instalata povas praktikar tarifi ne-konkurencala. Ek omna faktori qui povas explikar la
konkurenco en la bankala sektoro, olca do interesas ni maxim multe.



CHAPITRO 2

La bankala relati duriva kom freno por la
konkurenco ?

Pos explikir la precipua koncepti ni povas nun traktar la precipua temo di ca diserturo.
Ni analizas ka la bankala relati duriva provokas min konkurenco en la bankala merkato.1

L’unesma seciono di ca chapitro konsakresas al expliki dil influo di relati duriva por la
koncentro en l’industrio bankala. La duesma seciono prizentas mikra modelizo dil feno-
meno e la triesma prizentas kelka rezulti empirikala.

2.1 Konsideri teoriala

Nun ni determinas quale la bankala relati duriva influas la konkurenco en l’industrio
bankala.

2.1.1 La konkurenco e la modelo SKP

Aplikata al banki ca modelo predicas ke la strukturi dil industrio (e precipue la kon-
centro dil ofro) havas granda influo por la konduto dil banki. On expektas situeso inter
la perfekta konkurenco e la monopolo. La preci esos plu alta e la quantesi plu febla se
la koncentro esas alta. Ma ca koncentro ne esas tote exogena al modelo ; ol dependas del

1Arnoud Boot (1999, p. 18) inversas ca kauzeso ed analizas l’efekto dil konkurenco por la relati bankala.

kondicioni di eniro.

Ca kondicioni di eniro esas determinata da la barili ekonomial e regulizal. Pro la des-
regulizo qua eventis en la sektoro on povas expektar ke la barili regulizala perdis importo.
Dietsch (1992, p. 234) notas tamen ke la regulizo financala, e precipue la manteno di ins-
trumenti dil monetala politiko selektiva, lasas ankore persistar obstakli por la konkurenco.
La barili ekonomial esas tamen la maxim importanta. Kelka barili ekonomial esas ligita
ad ekonomii di skalo (economies of scale) ed al minimal efikanta skalo (minimum efficient

scale).

La precipua problemo dil modelo SKP esas ke ol ne esas tre apta por sektori en qui
on produktas kun kreskanta rendimenti di skalo (increasing returns to scale), nam un
sola entraprezo povus produktar al skalo efikanta e la merkato-strukturo efikanta esus do
la monopolo. Kurta-friste povas existar konkurenco, ma ca konkurenco esos destruktiva,
nam on esas en la kazo dil monopolo natural ube ne esas suficanta loko por konkurencanti.
Or la monopolo ne esas optimala, nam ol duktas a preci plu alta e quantesi plu mikra kam
strukturo plu konkurencala.

Per ca analizo ni povas tamen deduktar ke existas ecesala kapablesi en la sektoro
bankala, nam la banki produktas kun kreskanta rendimenti di skalo e la minimal averajo-
kusto esas tre balde atingita. Pro ke la koncepto di ekonomii di skalo esas problematra
en la modelo SKP, ni quik traktos modelo ube ekonomii di skalo ne esas suficanta por
konkluzar pri la strukturo dil merkato.

2.1.2 La konkurenco e la teorio dil merkati kontestebla

La teorio dil merkati kontestebla dicas ke ni povas ritrovar la rezulti dil konkurenco
perfekta, mem se la nombro di ofranti en la merkato esas basa. Do ne esas grava se la
strukturo dil merkato (precipue dil ofro) esas sat koncentrata. La minaco di eniro dil eni-
ranti potencial esas kredebla e l’instalati devas praktikar preci konkurencala ; altre la kon-
kurencanti potencial efektive eniros e la preci reduktesos.

Ca teorio ne konkluzas ke l’existo di ekonomii di skalo duktas nemediate a struk-
turo oligopolatra o monopolatra. La konkurencanti potenciala pleigas rolo di diciplino
di merkato (market discipline). Ca rolo esas tre importanta, nam ol kontributas al rezulti

efikanta dil merkati kontestebla. On devas tamen sempre konsiderar ke la konkluzi di ca
modelo esas nur valida se la barili al eniro ed ekiro esas neglijebla. Ma on povas precize
argumentar ke la bankala relati duriva esas al origino di tala barili.

2.1.3 La konkurenco e la teorio bankala

Pos la modelo SKP e la teorio dil merkati kontestebla evidente venis altra, plu apta
modeli por explikar la konkurenco en la sektoro bankala. Ca sub-seciono traktas precipue
la barili ekonomiala ligita al relati di klientaro. Ni montros ke la relati duriva povas esar al
origino di barili informala, nam la banki instalata havas avantajo kustala relate l’eniranti
potenciala.

On devas identigar la faktori qui preventas l’eniro di konkurencanti potenciala. Se ca
barili esas sat grava, li povas duktar a situeso ube la merkato ne plus esas kontestebla.
Evidente la konkluzi esas lore diferanta di ta dil teorio dil merkati kontestebla. L’instalati
povas do juar merkato-povo alta, qua ofras a li autonomeso relate la tarifizo di lia servi.
La minaco dil eniranti potencial esas min alta, nam se ca lasta decidas efektive enirar,
li devos konkurencar banko qua havas avantajo informala. Ca avantajo povas explotesar
kom armo strategiala.

Multa autori analizis ca fenomeno. L’avantajo informala duktas a barili enirala, qui
reduktas la konkurenco e permisas fine al banko instalata praktikar tarifi ne konkurencala.

La fakto ke la konkurenco povas reduktesar pro relati duriva ne ankore permisas a ni
konkluzar ke la relati duriva esas funesta. L’utileso dil relati bankala devas mezuresar per
l’aceso a financizo di entraprezi.

Pos modelo formala qua explikas l’avantajo informala, ni revuos studii empirikala
facita pri l’aceso a financizo di entraprezi.

2.2 Modelizo formala

Ca seciono riprenas modelo formala dil relato di klientaro prizentita da Bouckaert e
Degryse (2002). Ol permisas komprenar quale la banko instalata aquiras avantajo relate
nova eniranti.

2.2.1 Prizento dil modelo

Ni supozez ke esas du banki : banko A juas poziciono di monopolo en l’unesma per-
iodo e banko B volas enirar la merkato por la duesma periodo. Se la klienti dil unesma
periodo di banko A chanjos a banko B, to implikos kusto swichala (switching cost) uni-
forme distributata sur l’intervalo [s, s̄]. Pluse ni supozas ke s̄ > 2s e s̄ > 0. Co signifikas
ke la disperseso inter la kusti swichal esas sat alta e ke esas adminime kelka pruntanti
qui havas swichala kusto pozitiva. La pruntanti esas indiferenta relate la risko e demandas
admaxime un unajo di kredito singla periodo, e to che un sola banko.

Existas proporciono µ (∈ [0;1]) di pruntanti di bona qualeso e proporciono 1− µ
di pruntanti di mala qualeso. Por la « bona pruntanti » (b) la probableso di suceso esas
0 < π ≤ 1. Se projeto sucesas, lua rendimento notesas q, altre 0. Bouckaert e Degryse
supozas ke q esas sat alta por certigar ke la du banki volas servar l’entraprezi di bona
qualeso e ke ca entraprezi volas la kredito. La « mala pruntanti » (m) nul-tempe sucesas
e lia projeti konseque sempre havas rendimento 0. Povas tamen existar profiti personala.
L’expekto matematikala di rendimento dil du grupi skribesas :

Eb = π ·g+(1−π) ·0 = π ·g

Em = 0

La kusto dil banko po singla projeto esas R0 ≥ 1. On supozas ke en l’unesma periodo,
banko A kondutas quale monopolo. En la duesma periodo ol havos avantajo komparala,
nam ol ja konocas sua pruntanti e precipue qua projeti esis sucesi ed ol perceptas la qua-
leso (bona o mala) dil pruntanti. La modelo sucesas do explikar la fundamentala karakteri
dil bankala relati. Ni prizentez la sequo tempala dil « ludo » :

1. Ye la komenco dil unesma periodo la « naturo » decidas pri la tipo dil pruntanti

2. Banko A kondutas quale monopolo

3. Banko A observas la rezulto dil projeti e la qualeso dil pruntanti

4. Ye la komenco dil duesma periodo la merkato apertesas por la konkurenco

5. Banko A decidas pri la divulgo informala (information display)
– divulgo totala
– divulgo partala
– divulgo nula

6. Banko B decidas enirar o ne

7. La du banki fixigas samtempe lia procento interestala

8. La « naturo » decidas pri la rezulti dil projeti

2.2.2 Rezulti egardante la divulgo di informi

Nun ke la modelo esas prizentita, ni povas vidar quo eventas en la duesma periodo en
la tri kazi (divulgo totala, partal o nula di informi da banko A). Se banko B decidas ne
enirar la merkato, lore banko A duras kundutar quale monopolo. Plu multe interesas ni
quo eventas se B efektive eniras. Ni notez per R la procento interestal ofrata da banko A e
per ρ ta da banko B. Ni ja povas konkluzar (por la tri kazi) ke la banko A (informata) ne
plus ofros krediti a mala pruntanti.

Divulgo totala

Kande la divulgo informal esas totala, on povas ja konkluzar ke la mala pruntanti ne
havos aceso a kredito. Ni notez s∗ l’implicita kusto swichala qua determinas se bona prun-
tanto esas indiferenta chanjar la banko o ne. Pro ke lu esas indiferenta se la kusti rispektiva
esas egala, la kondiciono skribesas : π R = π ρ + s∗.

Se la kusto swichal esas strikte plu alta kam s∗, la pruntanto restas che banko A, altre
lu kontratos kun banko B. Konseque la merkato-parto di banko A skribesas :

a≡ s̄− s∗

s̄− s

La demando-funciono direktata a banko A por la duesma periodo skribesas :

DA(R,ρ) =





0 se (π ρ + s̄)/π < R

µ ·a se (π ρ + s)/π ≤ R≤ (π ρ + s̄)/π

µ se (π ρ + s)/π > R

(2.1)

En l’unesma kazo R esas tante alta ke nula demando direktesas a banko A. Mem la
pruntanto kun la maxim alta kusto swichala havas intereso kontratar kun banko B. En
la duesma kazo, kelka pruntanti kontratos kun A, altri kun B. En la triesma kazo R esas
tante basa ke omnu restas che banko A, pro ke mem la pruntanto kun la kusto swichala

maxim basa havas intereso restar che banko A.

La profito dil banki A e B skribesas rispektive :

Π f
A(R,ρ)≡ DA[π R−R0]

Π f
B(R,ρ)≡ (µ−DA)[π ρ−R0]

ube f indikas ke on esas en la kazo di divulgo totala (full information display).

En ca simultana ludo la funcioni di maxim bona respondo (best reply) dil banki A e B
skribesas rispektive :

R =





R0/π se (R0− s̄)/π > ρ

(R0 + s̄+π ρ)/2π se (R0− s̄)/π ≤ ρ ≤ (R0 + s̄−2s)/π

(π ρ + s̄)/π se (R0 + s̄−2s)/π > ρ

(2.2)

ρ =





R0/π se (R0 + s)/π > R

(R0− s+πR)/2π se (R0 + s)/π ≤ R≤ (R0 +2s̄− s)/π

(πR− s)/π se (R0 +2s̄− s)/π > R

(2.3)

Ca problemo admisas solvo unika :

R =
3R0 +2s̄− s

3π
; ρ =

3R0 + s̄−2s
3π

qua duktas al merkato-parti :

DA =
µ(2s̄− s)
3(s̄− s)

; DB =
µ(s̄−2s)
3(s̄− s)

ed al profiti :

Π f
A =

µ(2s̄− s)2

9(s̄− s)
; Π f

B =
µ(s̄−2s)2

9(s̄− s)

En ca kazo banko B sempre eniras, nam ol realigos profito pozitiva. La procento interes-
tala praktikata per la du banki dependas del kusti swichal ed on povas dicar ke banko A
havas avantajo se la kusto swichal averaja esas pozitiva (s̄+s≥ 0), dum ke banko B havas
plu granda merkato-povo en la kazo inversa.

Divulgo nula

Ni traktas la kazo di divulgo nula di informi ante la kazo di divulgo partala, nam olta
esas plu facile traktebla. Pose ni plu klare vidos la kazo meza se ni ja savas quo eventas en
la du kazi extrema. Pro ke banko A ne divulgas informi, banko B konocas nek la rezulti
dil projeti dil unesma periodo, nek la tipi dil pruntanti.

Intuice on sentas ke banko B esas en situeso tre desfavoroza. La mala pruntanti ne
esas identigita da banko B e konseque li omna volas kontratar kun ca banko. La profito di
banko A ne chanjas.

Πn
A(R,ρ)≡ DA[πR−R0]

Πn
B(R,ρ)≡ (µ−DA)[πρ−R0]− (1−µ)R0

ube n indikas ke on esas en la kazo di divulgo nula di informi (no information display).
Banko B realigas perdaji ye la mala pruntanti, qui havas simila efekto por ol kam fixa
kusto, nam li diminutas mekanikale la profiti di B. La funcioni di maxim bona respondo e
l’interestala procenti equilibrala restas la sama kam en la kazo di divulgo totala. La profiti
ye l’equilibro di A ne chanjesas, ma la profiti di B esas plu basa :

Π f
A =

µ(2s̄− s)2

9(s̄− s)
; Π f

B =
µ(s̄−2s)2

9(s̄− s)
− (1−µ)

La dessimetreso informala duktis do a selekto adversa (adverse selection), nam la
banko eniranta ne sucesas distingar la bona pruntanti de la mali. esas precize l’ampleso di
ta selekto adversa qua determinas se banko B eniras o ne. Ol eniras se ol expektas realigar
profito pozitiva, t.e. se :

µ > µ∗ ≡ 9R0(s̄− s)
9R0(s̄− s)+(s̄−2s)2

quo signifikas ke la proporciono di pruntanti di bona qualeso devas esar sat alta. Lore la
kusti fixa enduktita dal mala pruntanti povas absorbesar dal eniranto.

Divulgo partala

Cakaze ni supozas ke banko B ne konocas la qualeso dil pruntanti, ma ol konocas
la rezulti dil projeti en l’unesma periodo. esas do sat facila por ol kontratar kun la bona
pruntanti di qui la projeto en l’unesma periodo sucesis, ma tre desfacila kontratar kun la

bona pruntanti di qui la projeto en l’unesma periodo faliis, nam lore ol devus suportar la
fixa kusto qua venas de la mala pruntanti.

En ca cirkonstanci banko A povas dicernar per la preci (price discriminate) e pro-
pozar diferanta procenti interestal al bona pruntanti depende del rezulto di lia projeto en
l’unesma periodo. Banko B devas lore decidar pri du kozi. Ne nur ol decidas se ol eniros
o ne, ma anke se ol probos kontratar kun la bona pruntanti faliita en l’unesma periodo
(granda eniro) o se ol limitizas su al bona pruntanti sucesita en l’unesma periodo (mikra
eniro).

Nun ni traktas la kazo di granda eniro ube ρu reprezentas la procento interestala ke
banko B propozas al pruntanti di qui la projeto faliis en l’unesma periodo, e Ru la procento
interestala ke banko A propozas al bona pruntanti faliita. La funcioni profitala dil banki
A e B en la kazo di partala divulgo informal, e qua koncernas la bona pruntanti faliita
(unsuccessful borrowers), skribesas rispektive :

Θpu
A (·)≡ (1−π)DA (πRu−R0)

Θpu
B (·)≡ (1−π)(µ−DA)[πρu−R0]− (1−µ)R0

Pro ke la bona pruntanti faliita kondutas same kam la bona pruntanti sucesita on ritrovas
la merkato-parti dil kazo di divulgo informala total e la profiti esos :

Θpu
A =

µ(1−π)(2s̄− s)2

9(s̄− s)
; Θpu

B =
µ(1−π)(s̄−2s)2

9(s̄− s)
− (1−µ)R0

Se µ esas plu alta kam :

µ∗∗ ≡ 9R0(s̄− s)
9R0(s̄− s)+(1−π)(s̄−2s)2

banko B selektos granda eniro. Same kam en la kazo antea ca eniro realigesos se la pro-
porciono di bona pruntanti esas sat alta, ma hike ol devas esar mem plu granda kam en la
kazo di nula divulgo informala, nam :

µ∗∗ ≡ 9R0(s̄− s)
9R0(s̄− s)+(1−π)(s̄−2s)2 > µ∗ ≡ 9R0(s̄− s)

9R0(s̄− s)+(s̄−2s)2

Se ca granda eniro ne eventas, povas eventar mikra eniro e banko A juas monopolo relate
la bona pruntanti faliita en l’unesma periodo. En ca kazo la mala pruntanti ne havos aceso

a kredito.

2.2.3 Endogenigo dil problemo dil divulgo di informi

Til nun ni analizis to quo eventas en la tri kazi. Nun ni volas determinar en qua kazo ni
trovos ni reale. Quanta informin banko A divulgos ? Por respondar ta questiono, oportas
endogenigar la divulgo informala. Jorge Padilla e Marco Pagano (1997) montris ke esas
du efekti enduktita per la divulgo informala. Unesme la dessimetreso informala diminutas
e to incitas la pruntanti facar plua esforci, nam li ne plus bezonas timar tarifizo monopo-
lala. La problemi di hazardo morala (moral hazard) e selekto adversa (adverse selection)
reduktesas. Duesme la divulgo informala plu-altigas la konkurenco. Por sua decido la
banko instalata devas do egardar ta du efekti opozata. Generale on povas dicar ke quante
plu la selekto adversa esas alta, tante min la banki divulgas informi.

– Se µ < µ∗, lore eventas nek divulgo nek eniro
– Se µ∗ ≤ µ ≤ µ∗∗, lore eventas divulgo partal e mikra eniro
– Se µ > µ∗∗, lore eventas divulgo total e granda eniro

2.2.4 Kambio informala

Evidente on povas plue realistigar la modelo. Vice konsiderar ke banko B eniras la
merkato di A e ke A divulgas informi, on povas konsiderar ke amba banki havas merkato
lokal e ke en la duesma periodo amba merkati apertesos por la konkurenco. Lore la du
banki decidos pri la divulgo informal e pri l’eniro en la merkato dil konkurencanto.

Generale la banki sive kambios sive vendos informi a sua konkurencanti. Bouckaert
e Degryse dicas ke totala kambio informala nur eventos se la selekto adversa esas fe-
bla. Partala kambio eventos se la selekto adversa esas meza. Altre nula kambio informal
eventos.

2.3 Rezulti empirikala

En ca seciono ni mencionas rezulti trovita en studii empirikal e ni komentos li koncize.
To quo interesas ni esas savar quala esas l’influo dil relati duriva por la kusto di kredito.
Nia vidopunto hike esas do ta dil entraprezi.

2.3.1 Supervido

Nicolas Eber (2001, p. 234) propozas kurta supervido di studii empirikala dil efekto
di relati duriva por la kusto di kredito. Du efekti opozata permisas determinar se la kusto
falas o kreskas. Segun l’unesma la kusto di kredito devas falar, nam la bankala relati
permisas sparar kusti informala. La duesma efekto esas la problemo dil haltigo, quo si-
gnifikas ke la bankala relati genitas renti informala. L’efekto dominacanta determinas do
l’influo por la kusto di kredito. Existas granda diferi relate la konkluzi dil diferanta studii
empirikala. Ni klasifikas li segun l’efekto por la kusto di kredito.

La kusto di kredito falas

Plura autori argumentas ke la kusto di kredito falas, pro ke sparado di kusti informala
havas reperkuti por la tarifizo dil banki. Berger ed Udell (1995) e Blackwell e Winters
(1997) verifikas ca argumento empirikale por mikra e meza entraprezi (MME) en Usa.
D’Auria, Folglia e Marullo-Reedtz (1999) trovis simila rezulti por MME en Italia.

La kusto di kredito kreskas

Altra autori precipue traktas la renti informala. Por li l’efekti dil problemo dil haltigo
esas do maxim importanta. La bankala relati duriva diminutas la konkurenco e konseque
desfaciligas l’aceso a kredito por l’agenti nefinancala. Weinstein e Yafeh (1998) verifikis
ca argumento por entraprezi kotizita en Japonia. Angelini, Di Salvo e Ferri (1998) facis
lo sama por MME en Italia e Degryse e Van Cayseele (2000) por MME en Belgia.

En ta kategorio on povas anke klasifikar studio facita da Nicola Cetorelli e Philip
Strahan (2004) qua analizas l’influo dil konkurenco dil bankala merkato lokala de Usa
por la merkato-strukturo dil sektori nefinancala. Ta du autori montris ke l’aceso a kredito
esas plu desfacila se la koncentro esas alta.

La kusto di kredito ne varias

Fine esas autori qui pensas ke l’efekti avantajoza esas kompensata per la renti infor-
mala. Ne do existas efekto dil bankala relati por la kusto di kredito. Petersen e Rajan
(1994) verifikis ca argumento por MME en Usa. Por MME en Germania, Elsas e Krahnen
(1998) ed anke Harhoff e Körting (1998) ne trovis efekto signifikiva dil relati duriva por
l’aceso a kredito.

FIG. 2.1: Fonto : Dietsch e Golitin-Boubakari (2002, p. 91)

Rekapitulajo

On vidas do tre bone ke kelka studii empirikala trovas rezulti kontrea. La du sub-
secioni sequanta plu detaloze prizentos la rezulti di du studii empirikala.

2.3.2 La duro dil relati bankal e l’aceso a kredito

Michel Dietsch e Valérie Golitin-Boubakari (2002) studiis l’efekto dil duro dil ban-
kala relati por l’aceso a kredito en Francia dum la periodo 1993–2000. Lia studio esas sat
exhaustiva relate la krediti al mikra e meza entraprezi (MME) ed al granda entraprezi.

Ante vidar la konkluzi di ca studio relate l’aceso a financizo, ni vidas la relato dil duro
averaja dil bankala relati segun la grandeso dil entraprezi (cf. figuro 2.1). Existas relato
pozitiva inter la duro dil relati bankal e la grandeso dil entraprezi. Pluse la duro dil relati
kun la banko precipua augmentas segun quante la nombro di bankala relati kreskas. Kande
ula nombro di bankala relati esas atingita, on vidas tamen ke ta tendenco renversesas.

Ni nun analizez l’evoluciono dil krediti ofrita dal banko precipua relate la duro dil

FIG. 2.2: Fonto : Dietsch e Golitin-Boubakari (2002, p. 92)

relato bankala (cf. figuro 2.2). La bankala relato semblas tre oportuna por la granda entra-
prezi, nam li havas aceso a sempre plu granda krediti. Segun to quon ni vidis en l’unesma
chapitro ni povus expektar ke l’efekto dil bankala relati esus mem plu oportuna por la
mikra entraprezi. Li tamen ne povas tante profitar la bankala relati. On povas konkluzar
ke la granda entraprezi esas en rejimo di « banko di relato », dum ke la mikra entraprezi
esas averaje en rejimo di « banko di operaco» (Dietsch & Golitin-Boubakari, 2002, p. 91).

Ca autori duras kun analizo ekonometrikala qua volas montrar l’efekto dil duro dil re-
lati por l’aceso a kredito. La quanto di krediti esas mezurata per la duro dil relato e per « la
faktori ordinare determinanta la demando e l’ofro di kredito : la bezoni financal e la risko
dil entraprezo » (Dietsch & Golitin-Boubakari, 2002, p. 104). La modelo ekonometrikala
skribesas :

KREDITO = α +β DSEKTORO+δ DURO+ γ Z+λ W+ ε

ube :

– KREDITO esas la sumo de kredito grantita dal banko precipua relatigita al afero-
sumo dil entraprezo,

– DSEKTORO esas vektoro de variebli fiktiva (dummy variables) montrante l’apar-
teno dil entraprezo ad un ek tri sektori (industrio, komerco, transporti),

– DURO reprezentas la duro dil relati kun ca banko,
– Z esas vektoro de variebli reprezentanta la standi dil bezoni financala dil entraprezo

(l’indikatoro di rotaco di kapitalo ekonomiala, l’indikatoro di rotaco di stoki, la taxo
di valoro adjuntita),

– W esas vektoro de indikatori di risko (fristo dil furnisanti, proporciono di propra
kapitalo),

– ed ε esas la termino di erori dil regreso.

La rezulti dil modelo – evaluita per la metodo dil maxim mikra quadrati (least squares) –
esas prizentita en la tabelo sequanta (Fonto : Dietsch e Golitin-Boubakari (2002, p. 107) :

Por la mikra entraprezi nula relato inter quanteso di kredito e duro dil relati aparas.
L’autori tamen emfazas ke ca rezulto devas esar konsiderata kun prudenteso, nam « la
duro dil relati banko-entraprezo ne esas perfekte mezurata per l’informi disponebla por
ca entraprezi » (Dietsch & Golitin-Boubakari, 2002, p. 96).

Koncerne la meza e granda entraprezi on trovas efekto favoroza dil duro dil relati por
l’aceso a kredito.

2.3.3 La koncentro bankal e l’aceso a kredito

En altra studio empirikala Thorsten Beck, Asli Demirgüç-Kunt e Vojislav Maksimovic
(2003) analizas l’efekti dil koncentro en la bankala sektoro por l’aceso a kredito. Ca studio
esas tre bona, nam ol konsideras granda nombro di landi ed inkluzas mikra e meza en-
traprezi. La 74 landi konsiderata ne esas nur landi developita, ma anke landi developanta

TAB. 2.1: Fonto : Beck, Demirgüç-Kunt e Maksimovic (2003, p. 41)

e landi en transito. On povas bone distingar la rezulti por la diferanta tipi di entraprezi.
Lia rezulti montras ke la koncentro augmentas l’obstakli por la financizo e diminutas la
probableso recevar krediti bankala por omna grandesi di entraprezi, ma l’impakto esas re-
duktita por la granda entraprezi. De ca vidpunto la rezulti esas do koheranta kun la studio
antea.

Ca efekto febleskas en landi ube instituti esas bone developita, la nivelo di developo
ekonomial e financal esas alta e plu granda proporciono di banki esas stranjera.

Altralatere ca efekto esas plufortigita per plusa restrikti dil aktivesi dil banki, plusa
interveni statal en la sektoro bankal e plu granda proporciono di banki statala.

L’unesma parto dil tabelo 2.1 indikas la probableso averaja expektita ke entraprezo
konsideras financizo kom grava obstaklo por sua aktiveso operacal e sua kresko. On vidas
tre klare ke quante plu la koncentro kreskas, tante plu ca probableso kreskas. Pluse ol
esas plu alta por la mikra entraprezi, qui anke reaktas plu senteme a varii dil nivelo dil
koncentro. Kande la koncentro kreskas de 25% a 75% la probableso reaktas kun plualtigo
de 15,8% por la mikra entraprezi, ma nur de 5,3% por la grandi.

La duesma parto dil tabelo 2.1 indikas la probableso averaja expektita ke entraprezo
financizesos da bankala kredito dependante del koncentro. Ca probableso falas kande la
koncentro kreskas. Ol esas min alta por la mikra entraprezi kam por la grandi. Pluse ol esas
multe plu sentema a varii dil nivelo dil koncentro. Plualtigo dil koncentro de 25% a 75%
diminutas la probableso ke mikra entraprezo financizesos per bankala kredito de 23,4%.

Ca entraprezi serchos do altra fonti di financizo kande la koncentro en la sektoro bankal
esas alta, o li ne havos aceso al financizo dezirata. Por la granda entraprezi ca sentemeso
esas plu febla, nam lia probableso financizesar da banki esas preske nedependanta del
nivelo di koncentro.





CHAPITRO 3

Regulizo e solvi dil problemo dil haltigo

Ca lasta chapitro traktas quale on povas regulizar la merkato e propozas diferanta ma-
nieri eskapar la problemo dil haltigo. Pro ke grava tordesi konkurencala povas aparar e
l’aceso a kredito povas divenar plu kustoza, on devas absolute interesar su por la moyeni
ameliorar la financizo dil entraprezi. On devas ne obliviar ke la tordesi konkurencal en la
bankala sektoro havas efekti funesta por l’entraprezi qui financizesas per bankala kredito.

L’unesma seciono di ca chapitro traktas la regulizo, dum ke la duesma traktas altra
manieri solvar la problemo dil haltigo. Ni vidos ke la regulizo ipsa povas agar kontre la
problemo dil haltigo.

3.1 Regulizo dil bankala sektoro

Unesme ni revuas to quon la du modeli referala dil ekonomiko industriala dicas pri la
regulizo di sektoro.

3.1.1 La regulizo e la modelo SKP

La modelo SKP predicas ke quante plu la koncentro esas forta, tante plu la banki po-
vas aquirar merkato-povo. To duktas a des-efikantaji, nam la quanto produktita falas e la
kusti kreskas. Tandem la firmi do financizesas desfavoroze e konseque la kresko dil firmi

povas falar. Segun la modelo SKP esas do necesa regulizar la merkato.

Quale regulizar la merkato por faciligar l’aceso a kredito e reduktar la kusto di kredito
por l’agenti ekonomiala del sektori ne-financala ? Importas ri-establisar la konkurenco,
nam nur la konkurenco povas adportar rezulti optimala. Apertar la merkati por la kon-
kurenco ne suficas se la des-simetreso informal esas tro alta. La kauzo esas ke la banki
instalata havas granda avantajo relate la nova eniranti, e ci lasta ne sucesas ri-establisar
situeso di perfekta konkurenco.

Pluse ne esas facila inversar la proceso di koncentro. To signifikas ke tam balde kam
sektoro esas forte koncentrata, esas tre desfacila ri-establisar la konkurenco. Kontree se
koncentro esas ankore febla on povas atencar ke ula nivelo di konkurenco esez certigata
per l’interdikto di fuzi e/o aquiri qui duktus a koncentro judikata esar tro alta.

3.1.2 La regulizo e la teorio dil merkati kontestebla

Kontree al konkluzi dil modelo SKP, la teorio dil merkati kontestebla konkluzas ke
ne esas necesa regulizar la merkato, pro ke la minaco dil eniranti potenciala koaktas la
preci e quantesi dil okupanti. Se ci lasta praktikus preci ecesiva, l’eniranti potencial eni-
rus efektive (nam ne existas barili al eniro) e propozus preci plu basa. La minaco enirar
la merkato do esas kredebla. Ma on devas verifikar se en la realeso ca minaco ne divenas
nekredebla pro diferanta faktori.

Se la hipotezi dil teorio dil merkati kontestebla ne esas valida, lua konkluzi povas esar
falsa. Povas do tamen esar necesa regulizar la merkato. Fakte la barili informala povas
esar tante granda ke li sen-kurajigas l’eniro di konkurencanti potenciala.

La teorio dil merkati kontestebla e la modelo SKP restas tamen teorii di refero e se lia
konkluzi ne esas valida en kelka kazi, to esas pro ke la hipotezi di bazo ne esas verifikata.
Se on verifikas pro quo to esas tale, on povas trovar interesiva konkluzi.

3.1.3 La regulizo e la teorio bankala

Ni livez la domeno dil industrial ekonomiko tradiciona ed analizez quon la teorio ban-
kala dicas pri la regulizo dil sektoro bankala. Fakte la relati bankal esas dezirinda se on
povas limitizar lia desavantaji. La regulizo povas do favorar l’existo di tala relati ed agar

kontre l’efekti funesta.

Regulizo qua impedas banki esar samatempe acioniero e kreditanto povas impedar la
kreo di bankala relati. Se on volas favorar l’existo di relati bankala, lore on devas agar
kontre tala propozi. Altra elemento tre favoroza al kreo di relati duriva esas la parto-preni
di banki en la kapitalo di entraprezi. To povas tamen krear grava konflikti di intereso.

Nicolas Eber (2001, p. 235) argumentas ke legaro di falio qua plu bone protektas la
kreditanti donas plu granda fido al bankisti. Konseque la banki esas plu pronta komencar
relati duriva.

Problemi di susteno ecesiva (t.e. dure sustenar financale entraprezo ne plus vivo-
kapabla) e di rupto eroriva (t.e. ruptar la susteno financala se l’entraprezo povus trans-
vivir) povas esar limitizita per impozar al banki legaro plu severa. Se la banki ne bone
kontrolas lia klienti, li esos punisita. La reala danjero esas tamen ke lore la banki esos
probable min incitata engajar su en relati duriva.

Koncerne la problemo dil haltigo on povas argumentar ke la kambio informala des-
truktas la barili informala. Segun Nicolas Eber (2001, p. 235) on devas favorar la difuzo di
informi inter la banki konstruktante centrala dosieri dil riski e pagi di entraprezi. Konseque
l’avantajo informala dil banko precipua esus lore desktruktita od adminime reduktita. La
povo di tarifizo do anke esos limitizita e la merkato esos plu konkurencala.

3.2 Altra solvi dil problemo dil haltigo

3.2.1 Financizo plurbankala

Se banko sucesas tirar rento ek entraprezo aplikante tarifizo ecesive alta, la solvo qua
semblas maxim evidenta (del vidpunto dil firmo koncernata) probable esas kontratar kun
plura banki. La problemo dil haltigo venas ya fakte del kapto informal e del povo dil
monopolo ke la banko aquiras. Se l’entraprezo kontratas kun plura banki, esas evidenta
ke nula sucesos havar povo di monopolo relate ca firmo, nam plura banki investas en ca
produkto di informi.

Kontratar kun plura banki tamen anke havas kusti. Por mikra entraprezi on povas kon-

FIG. 3.1: Fonto : Dietsch e Golitin-Boubakari (2002, p. 82)

FIG. 3.2: Fonto : Dietsch e Golitin-Boubakari (2002, p. 83)

siderar ke la kusti financal esas alta. La graveso relativa di ca kargajo financal esos do
alta. Pluse l’avantaji ligita al relati duriva esos probable min alta, se la nombro di bankala
relati kreskas. On povas exemple questionar su qua banko « salvos » entraprezo qua expe-
riencas desfacilaji. Omna banko havas intereso ke la salvo eventos, ma nula volas aranjar
ol. Omni esperos do ke altra banko agez lo.

Qua esas la nombro optimala di bankala relati ? On devas konstatar ke ne existas un
respondo valida en omna kazi a ta questiono. Evidente plura faktori povas influar ta nom-
bro optimala. La grandeso dil entraprezo certe pleas granda rolo. La figuro 3.1 montras
l’evoluciono dil financizo plurbankala en Francia de 1993 til 2000. On remarkas ke la
parto di entraprezi qui havas nur un bankala relato forte falas. Michel Dietsch e Valérie
Golitin-Boubakari (2002, p. 82) remarkas ke mem se la prefero por la financizo plurban-
kal augmentabas, la proporciono di entraprezi kun financizo mono-bankala restas ankore
alta (cirkume 40%). Klasifikante l’entraprezi segun lia afer-sumo en quar specimeni, on
remarkas ke cirkume 60% dil mikra entraprezi (ti qui havas afer-sumo sub 2,5 milion
Euro) havas un sola relato bankala (cf. figuro 3.2). esas tamen remarkenda ke mem por la
mikra entraprezi existas tendenco vers financizo plurbankala.

La financizo plurbankal esas utila kande ol permisas atingar plu bona posiblesi di
financizo. Nun ni analizas la ligilo inter financizo plurbankal ed aceso a kredito. La fi-
guro 3.3 indikas ke quante plu entraprezo havas bankala relati, tante plu la sumo ke ol
povas pruntar esas alta. Pluse on vidas ke la averajo di krediti kreskas por la firmi kun 6 o
7 bankala relati dum la periodo 1993–2000, ma por l’altri ca averajo reduktesis. Evidenta
problemo kun ca du observi esas ke la granda entraprezi esas ti qui pruntas sumi alta e
havas multa bankala relati.

Por izolar lo atribuenda al mikra entraprezi, konvenas regardar la figuro 3.4. Ol indikas
ke la banko precipua (t.e. l’unesma banko prestanta dil entraprezo) augmentas sua ofro
di kredito kande la nombro di bankala relati kreskas. Segun ca observo esas optimala por
la mikra entraprezi eskapar la financizo mono-bankala. L’aceso a granda sumo de kredito
povas tamen anke duktar ad alta levero financal ed a min granda sekureso financala dil
entraprezo. La proporciono di propra kapitalo devas restar sat alta, por ke l’aceso a bona
financizo ne duktez a risko financala tro alta.

FIG. 3.3: Fonto : Dietsch e Golitin-Boubakari (2002, p. 85)

FIG. 3.4: Fonto : Dietsch e Golitin-Boubakari (2002, p. 86)

3.2.2 La merkati financala kom alternativo al kredito bankala

Altra maniero eskapar tarifizo ecesiva dil banko esas la rekurso al merkati financala.
Entraprezi povas emisar obligacioni od acioni vice rekursar a bankala kredito.

On devas konstatar ke esas plu desfacila evaluar la risko di mikra entraprezi. Generale
min multa informi esas diponebla kam por granda entraprezi. La merkati financal esas do
normale sat skeptika, dum ke banko povas aquirar la informi necesa dum relato duriva.

La kompranti di obligacioni ofte atribuas granda importo al noti (ratings) dil entra-
prezi. Dum ke banko povas « produktar » informi, altra prestanti ofte uzas noti por mezu-
rar la risko. Ca noti establisita da agenterii di notajo (quale Moody’s, Standard and Poor’s
o Fitch) esas normale nur disponebla por plu granda entraprezi.

Ultre la pruntaji financizita dal merkati financal esas normale granda, ma la mikra en-
traprezi freque bezonas sumi multe plu mikra. Li do ne volas pagar alta kusti di operaco
(transaction costs) por aquirar sumo modesta. Ca efekto adjuntesas al problemi di mala
evaluo dil risko e desfaciligas l’aceso a financizo per la merkati financala por la mikra
entraprezi.

Fine on povas konsiderar ke, por firmi qui ja havas bona reputeso, la financizo per la
merkati povas reprezentar bona alternativo. Quale ni ja vidis antee, la relati duriva povas
kontributar a bona reputeso dil entraprezi.

On povas expektar ke en Germania e Japonia (ube la mediaco bankal esas tradicione
sat ofta) min multa entraprezi direktos su vers la merkati financala kam en Usa e Britania
(ube la merkati financal esas plu dominacanta).

Kande on regardas la nombri del tabelo 3.1 on remarkas ke la krediti bankala redukte-
sis dum la periodo 1980–2000 por la quar granda ekonomii Europana. Mem en Germania
ube la bankala relati esas tradicione importanta, oli multe falis. En Britania la redukto
esis tre febla, ma on povas explikar to per la fakto ke la merkati financala ja havas longa
tradiciono ibe. La tendenco sempre plue uzar la merkati financala por la financizo anke
esas observebla en Europa kontinental ube lia rolo divenas plu importanta.

TAB. 3.1: Strukturo dil pasivo dil entraprezi (en % dil totalo)
Fonto : Byrne e Davis (2002, p. 89)

La fakto ke la parto di krediti bankal en la pasivo dil bilanco falis, povus kredigar ni
ke la proporciono dil obligacioni efektive augmentabus. Ultre en Britania ca intuico ne
verifikesas. Kompense l’acioni divenis tre importanta por la financizo dil entraprezi.

Fine on povas do dicar ke en la precipua ekonomii Europana existas efektive tendenco
vers la financizo per la merkati financala.



KONKLUZO

Ca diserturo definis la bankala relati duriva e la faktori kapabla diminutar la konku-
renco en la bankala sektoro. Ni vidis ke tala relati povas efektigar tordesi konkurencala.
Banko povas aquirar avantajo komparala relate sua konkurencanti e konseque ganar renti
futura. La barili informala diminutas do la konkurenco en la bankala sektoro.

Pluse ni argumentis ke la bankala relati anke povas havar pozitiva efekto por l’aceso
a kredito. Fakte la financizo dil entraprezi nefinancal esas temo fundamentala. On devas
absolute studiar la konsequi dil relati duriva por la agenti nefinancala. La financizo dil
entraprezi povas havar impakto por la kreskado dil entraprezi e do por la kreskado dil
ekonomio generale.

La studii empirikala ne omna trovas la sama konkluzi. On povas tamen konsiderar ke
por la granda entraprezi l’efekto dil bankala relati esas favoroza. La aceso a kredito kres-
kas generale dum bankala relati. Pro ke la granda entraprezi ofte havas plura relati bankal
e bona aceso a merkati financala, l’efekti funesta dil bankala relati esas min forta por ca
entraprezi.

Por la mikra entraprezi la rezulti esas plu komplexa. Generale on ne trovas bona re-
zulti kande on analizas l’efekto dil bankala relati por l’aceso a kredito. La koncentro dil
sektoro bankal afektas plu forte la mikra entraprezi. Pluse ni vidis ke la duro dil bankala
relati normale esas plu kurta por la mikra entraprezi. Co reprezentas desavantajo por li,
nam li povus plue profitar bankala relati kam l’entraprezi granda. Pro ke la mikra en-
traprezi ordinare havas plu desfacila aceso al merkati financal on povas konkluzar ke la

financizo dil mikra entraprezi ne esas optimala.

Ultre ni vidis quale on povas diminutar l’efekti funesta dil bankala relati, precipue
per revuo di diferanta aspekti regulizala. La maxim importanta esas la neceseso favorar la
difuzo di informi, por reduktar la barili informala.

Fine ni propozis du plusa manieri eskapar la problemo dil haltigo. Unesme on povas
dicar ke l’efekto di plura relati bankal esas generale sat favoroza e limitizas la risko di
kapto informala. Duesme l’entraprezi povas financizesar da la merkati financala qui po-
vas esar luriva relate la bankala kredito. Regardante rezulti empirikala por Europa de 1980
til 2000 ni konstatis ke la rekurso al merkati financala divenis plu frequa.

La rolo dil banki en la financizo dil entraprezi restas tamen esencala, mem se ca rolo
chanjas kun la kreskanta importo dil merkati financala.

